
Ed. 209. Nefndarálit

um frumvarp til laga um sölu á eign Garðakirkju af kaupstaðarstæði Hafnar- 
fjarðar og nokkrum hluta af öðru landi hennar (á þingskj. 151).

Vjer, sem háttvirt deild fól mál þetta til meðferðar, höfum afhugað frum- 
varpið, og erum sammála um, að rjett sje að selja Hafnarfjarðarkaupstað land 
þetta. Einnig teljum vjer líklegt, að kaupverðið, 52 þús. kr., sje hæfilegt. En 
vjer álítum, að það eigi að vera almenn og ófrávikjanleg regla, að eignir sem 
þessi sjeu eigi seldar fyr en dómkvaddir óvilhallir menn hafa virl þær, og eigi 
fyrir lægra verð en virðingin segir til. Ennfremur álítum vjer, að stjórnarráðið 
eigi að kveða á um alla söluskilmála.

Samkvæmt þessu ráðum vjer háttv. deild til að samþykkja frumvarpið 
með þessari

BREYTINGU:

Við 2. gr. Greinin orðist þannig:

Landið má selja fyrir það verð, er dómkvaddir óvilhallir menn meta, þó 
þannig, að kaupverðið eigi sje lægra en 52 þús. króna. Landstjórnin kveður á 
um alla söluskilmála.

